
Жоба

ҚАЗАҚСТАН РЕСПУБЛИКАСЫНЫҢ
 ЗАҢЫ 

[bookmark: _Hlk188859465]Қазақстан Республикасының кейбір заңнамалық актілеріне жеке 
тұлғалар үшін лизинг енгізу мәселелері бойынша өзгерістер мен толықтырулар енгізу туралы


1-бап. Қазақстан Республикасының мына заңнамалық актілеріне өзгерістер мен толықтырулар енгізілсін: 
1. «Қаржы лизингі туралы» 2000 жылғы 5 шілдедегі Қазақстан Республикасының Заңына: 
1) 2-баптың он екінші абзацы мынадай редакцияда жазылсын:
«лизингтік мәмілесіне қатысушылар – дара кәсіпкерлер болып табылатын жеке тұлғалар және лизинг беруші ретінде іс-әрекет жасайтын заңды тұлғалар, сондай-ақ кәсіпкерлік қызметті жүзеге асырмайтын жеке тұлғалар, дара кәсіпкерлер болып табылатын жеке тұлғалар және лизинг алушы және (немесе) лизинг нысанасын сатушы ретінде іс-әрекет жасайтын заңды тұлғалар;»;  
2) 4-баптың 1-тармағы мынадай мазмұндағы екінші абзацпен толықтырылсын:
«Мемлекеттік тіркеуге жататын жеке тұрғын үй, пәтер, автомобиль көлігі құралы лизинг алушылармен – кәсіпкерлік қызметті жүзеге асырмайтын  жеке тұлғалармен жасалатын лизинг шарттары бойынша лизингтің нысанасы бола алады.»; 
3) мынадай мазмұндағы 4-1-баппен толықтырылсын:
«4-1-бап. Қаржы лизингін беру шарттары 
1. Лизинг нысанасын дара кәсіпкерлер болып табылатын жеке тұлғаларға және заңды тұлғаларға лизинг шарты бойынша беру мынадай шарттардың біріне немесе бірнешеуіне жауап беруге тиіс:
1) лизинг нысанасын лизинг алушының меншігіне беру және (немесе) лизинг алушыға тіркелген баға бойынша лизинг нысанасын сатып алу құқығын беру лизинг шартымен айқындалады;
2) лизинг мерзімі лизинг нысанасының пайдалы қызмет еу мерзімінің 
75 процентінен асады;
3) лизингтік төлемдердің лизингтің бүкіл мерзімі ішіндегі ағымдағы (дисконтталған) құны лизингтің берілген нысанасы құнының 90 процентінен асады.
2. Лизинг нысанасын кәсіпкерлік қызметті жүзеге асырмайтын жеке тұлғаларға беру лизинг шарты бойынша мынадай шарттарға жауап беруге тиіс: 
1) кәсіпкерлік қызметті жүзеге асырмайтын жеке тұлғалардың лизинг шарты бойынша есептелген сыйақы мен тұрақсыздық айыбының (айыппұлдың, өсімпұлдың) сомасы лизинг нысанасының құнынан жылына отыз бес пайыздан аспауға тиіс;
2) осы баптың 1-тармағының 1) және 2) тармақшаларында көзделген шарттардың біріне сәйкес болуы.
3. Лизинг кредиттік бюролардың ақпараты бойынша күнтізбелік тоқсан күннен асатын ағымдағы мерзімі өткен берешегі бар адамдарға берілмейді.»; 
4) 11-баптың 2-тармағы 4) тармақшасындағы «хабарлауға міндетті.» деген сөздер «хабарлауға;» деген сөзбен ауыстырылып, мынадай мазмұндағы 
5) тармақшасымен толықтырылсын:
«5) лизинг шарты бойынша ақпаратты Қазақстан Республикасының заңнамасында белгіленген тәртіппен кредиттік бюроларға беруге міндетті.»; 
5) 16-бап мынадай мазмұндағы 4-тармақпен толықтырылсын:
«4. Кәсіпкерлік қызметті жүзеге асырмайтын жеке тұлғамен жасалған лизинг шарты бойынша лизинг беруші лизинг нысанасын лизинг берушіге берген кезден бастап айыппұлдарды, өсімпұлдарды және өзге де төлемдерді есептеуді тоқтатады.»;
8) 23-баптың 1-тармағы мынадай мазмұндағы екінші абзацпен толықтырылсын:
«Лизинг алушының – кәсіпкерлік қызметті жүзеге асырмайтын жеке тұлғаның лизинг нысанасын қайтарумен лизинг шартын мерзімінен бұрын бұзған кезде лизинг берушінің лизинг нысанасын сатып алуға жұмсаған шығындарын өтеу жөніндегі міндеттемелері осы баптың 2, 3 және
4-тармақтарында көзделген шарттар сақталған кезде тоқтатылады.».

2. «Қазақстан Республикасындағы кредиттік бюролар және кредиттік тарихты қалыптастыру туралы» 2004 жылғы 6 шілдедегі 
Қазақстан Республикасының Заңына:
1) 18-баптың 1-тармағының 1) тармақшасы мынадай редакцияда жазылсын: 
«1) банктер, банк операцияларының жекелеген түрлерін жүзеге асыратын ұйымдар, микроқаржылық қызметті жүзеге асыратын ұйымдар, коллекторлық агенттіктер, «Қазақстан Республикасындағы банктер және банк қызметі туралы» Қазақстан Республикасы Заңының 36-1-бабы 4-тармағының бірінші бөлігінде және (немесе) «Микроқаржылық қызмет туралы» Қазақстан Республикасы Заңының 9-1-бабы 5-тармағының бірінші бөлігінде көрсетілген тұлғамен жасалған банктік қарыз шарттары және (немесе) микрокредит беру туралы шарттар бойынша құқықтарды (талаптарды) сенімгерлік басқару шарты шеңберінде банктік қарыз шарттары және (немесе) микрокредит беру туралы шарттар бойынша құқықтарды (талаптарды) сенімгерлік басқаруды жүзеге асыратын сервистік компаниялар (бұдан әрі – сервистік компаниялар), «Қазақстан Республикасындағы банктер және банк қызметі туралы» 
Қазақстан Республикасы Заңының 36-1-бабының 4-тармағы бірінші бөлігінің оныншы абзацында және «Микроқаржылық қызмет туралы» Қазақстан Республикасы Заңының 9-1-бабының 5-тармағы бірінші бөлігінің сегізінші абзацында көрсетілген тұлғалар, егер банктік қарыз шарты бойынша және (немесе) микрокредит беру туралы шарт бойынша алынған құқықтарды (талаптарды) осы тұлғалар сервистік компанияның, лизинг беруші ретінде лизингтік қызметті жүзеге асыратын заңды тұлғалар мен дара кәсіпкерлердің сенімгерлік басқаруына бермесе;»;
2) 20-баптың 1-тармағының 1) тармақшасы мынадай редакцияда жазылсын: 
«1) банктер, банк операцияларының жекелеген түрлерін жүзеге асыратын ұйымдар, микроқаржылық қызметті жүзеге асыратын ұйымдар, коллекторлық агенттіктер, сервистік компаниялар, лизинг беруші ретінде лизингтік қызметті жүзеге асыратын заңды тұлғалар мен дара кәсіпкерлер «Қазақстан Республикасындағы банктер және банк қызметі туралы» Қазақстан Республикасы Заңының 36-1-бабының 4-тармағы бірінші бөлігінің оныншы абзацында және «Микроқаржылық қызмет туралы» Қазақстан Республикасы Заңының 9-1-бабының 5-тармағы бірінші бөлігінің сегізінші абзацында көрсетілген тұлғалар, егер банктік қарыз шарты бойынша және (немесе) микрокредит беру туралы шарт бойынша алынған құқықтарды (талаптарды) осы тұлғалар сервистік компанияның сенімгерлік басқаруына бермесе;».

           2-бап. Осы Заң алғашқы ресми жарияланған күнінен кейін күнтізбелік он күн өткен соң қолданысқа енгізіледі. 


    Қазақстан Республикасының                                                                
              Президенті 


